L-Ittra Informali
Kriterji abinati mal-ġeneru:
8.2a – Norganizza l-informazzjoni u l-ideat minn dak li ktibt b’mod ċar, skont it-tifsila mitluba mill-ġeneru, u li jkollhom kontinwità
8.2ċ - Nikteb kitbiet kumplessi skont in-natura tal-kitba deskrittiva Eż. ittra

Tifkiriet mill-passat flimkien:
il-mumenti sbieħ fl-iskola, il-ħolm u                            l-ambizzjonijiet

Introduzzjoni:
mistoqsija dwar kif tinsab

Kif qed tidra l-ħajja ġdida fi Brussell:
xewqa li tidra l-ambjent ġdid, il-lingwa u l-kultura

L-Aħbarijiet mill-iskola:
tislijiet mill-ħbieb, għalliema

Tmiem – Tislijiet tal-aħħar: 
Ħabibtek,
Mandy

Xewqa li jibqgħu f’kuntatt:
tama li xi darba jiltaqgħu flimkien

'Ġawhra',
Triq il-Pont,
L-Imsida

23 ta’ Ottubru 2025
Għażiża Kelsey,
Kif inti? Nispera li tinsab f’saħħtek u kuntenta fil-pajjiż il-ġdid tiegħek. Nittama li issa sibt saqajk u qed tidra fi Brussell. Għaddew sitt xhur minn meta tlaqt minn Malta, iżda għadni niftakar kuljum fil-mumenti sbieħ li konna nqattgħu flimkien l-iskola. Minn meta konna fl-ewwel sena tal-primarja meta sirna nafu lil xulxin l-ewwel darba sa meta tlaqt dejjem kont hemm biex taqsam miegħi kull mument. Jien dejjem kont inqisek bħala oħti.
Niftakar kemm konna noqogħdu flimkien fil-bitħa waqt il-brejk, nitkellmu dwar il-ħolm u l-futur tagħna u x’nixtiequ nsiru meta nikbru. Dak kien żmien! Int dejjem kont mimlija kuraġġ u determinazzjoni, u naf li dawn il-kwalitajiet qed jgħinuk tibda ħajja ġdida barra minn Malta. Nammetti li għadni nħoss in-nuqqas tiegħek fil-klassi għax aħna ħbieb tal-qalb u n-nuqqas tal-preżenza tiegħek tinħass mhux ftit. 
Il-ħbieb tagħna kollha għadhom jistaqsu fuqek u jibagħtulek t-tislijiet. L-għalliema wkoll isemmuk kultant u jgħidu kemm kont studenta diliġenti u ta’ rispett. Il-ħajja fl-iskola mhix l-istess mingħajrek, iżda l-memorji li ħloqna flimkien u l-praspar ħelwin li konna nagħmlu jibqgħu għal dejjem f’qalbi. 
Nittama li qed tidra l-ambjent il-ġdid, il-lingwa u l-kultura differenti. Naf li mhux faċli tibda mill-ġdid f’post barrani iżda bl-appoġġ tal-ġenituri tiegħek u bil-karattru kuraġġjuż tiegħek, naf żgur li d-diffikultajiet li stajt iltqajt magħhom fl-istil ta’ ħajja ġdid barra minn Malta ma qatgħulekx qalbek. Jien żgur li ħtaft din l-opportunità li tidħol għal sfidi ġodda. Nittama li l-karattru ferrieħi tiegħek għenek biex tagħmel ħbieb ġodda fi Brussell ukoll. Hemmhekk bosta familji Maltin qed jagħmlu xogħol simili tal-ġenituri tiegħek, għalhekk jien żgur li għandek ma’ min titkellem bil-lingwa Maltija. 
Nixtieq li nżommu kuntatt flimkien sabiex nibqgħu naqsmu l-esperjenzi tagħna ma’ xulxin. Jien żgur li għandek ħafna esperjenzi ġodda x’tirrakkuntali. Għalkemm forsi għadu kmieni biex terġa’ tinżel Malta, nittama li ma ndumux ma nerġgħu niltaqgħu! 
Ħabibtek,
Mandy

